
১৪৫
শ্ৰীশ্ৰীশঙ্কৰদেৱ-মাধৱদেৱ চৰিত







—ক্ষত্ৰিয় পত্নীৰ ভক্তি—






মৰদ নাহিকে ঘৰে স্ত্ৰী গোট আছে।

ঘৰ গোট আজৰাই দিলা তায়ো পাছে॥

সমস্ত চাপিলা সেহি ঘৰৰ ভিতৰ।

স্তিৰি গোটে আছা থিয়ে আৱজি শঙ্কৰ॥২৭॥

তলক নিৰিখি হাতে মালা গছ ধৰি।

ৰামকৃষ্ণ নাম মুখে উচ্চাৰণ কৰি।

ক্ষত্ৰিয়ৰ স্ত্ৰী গোট আগতে আছয়।

থিয় হুয়া শঙ্কৰ দেৱক নিৰীক্ষয়॥২৮॥

মস্তকৰ পৰা তান চৰণ পৰ্য্যন্ত।

পদহন্তে মস্তকক লাগি নিৰীক্ষন্ত॥

এহিমতে পুনু পুনু শঙ্কৰ দেৱক।

দণ্ডচাৰি পাঞ্চ মান চাহি আছিলেক॥২৯॥

সমস্ত লোকৰ মনে আশঙ্কা মিলিল।

শঙ্কবৰ ৰূপ দেখি কামে পৰশিল॥

তাতে সে আনৰ ভিতি চক্ষু ন টলয়।

এক দৃষ্টি কৰি শঙ্কৰক নিৰীক্ষয়॥৩০॥

মদন-মোহন ৰূপ শঙ্কৰ দেৱৰ।

ইটো স্ত্ৰী হাজাৰতো কৰিয়া সুন্দৰ॥

আৰো নগৰীয়া স্ত্ৰী পসাৰী নিশ্চয়।

এহি মতে লোকে মনে পৰামৰিসয়॥৩১॥

দণ্ড ছয় বৰিষি এৰিল বৰিষণ।

শঙ্কৰদেৱৰ চলিবাক ভৈল মন॥

